
nginum, nu beuki hees. Ari syarhul kalaam, tegesna resepan ngalobakeun omongan anu hanteu mangpaat aherat eta dicela ku syara, karana lahir Alloh Ta'ala, "hanteu aya kahadean nana jalma nu sok ngalobakeun omongan anu hanteu puguh anging hade lamun niat sidkoh atawa niat migawe kahadean atawa nyapih anu pasea", lahir kangjeng Nabi Solallohu 'Alaihi Wasallam “ Saha-saha jalma percaya ka Alloh Ta'ala jeung percaya kana poe kiamat, sarta kudu daek ngomongkeun kahadean, lamun embung ngomongkeun kana kahadean anggur cicing”.

Ari Ghodhob, tegesna ngambek eta dicela deui ku syara, lahir kangjeng Nabi Solallohu 'Alaihi Wasallam “Ari satemen-temenna ngambek eta tina setan, ari setan tea dijadikeun tina seuneu tea pareumna kudu ku cai, manan samangsa-mangsa datang hate ngambek kudu ngageuwat wudu.

Ari Hasud tegesna dengki nyaeta panggedena kagorengan manusa sarta dicela ku syara tur haram, jeung deui geus ngalahir Imam Al Ghozali Rohmatullohi Ta'ala, ”Kanyahokeun ku maneh boga hate satemen-temenna dengki eta haram, ari dengki tea nyaeta maneh boga hate sok pedah aya jalma leungit kangeunahan nana  atawa pedah aya jalma narajang bahla. Jeung deui hanteu haram munaqosah tea nyaeta, upama maneh boga pikir hayang ngeunahcara batur sarta heunteu suka lamun batur teh leungit kangeunahan nana. Tegesna maneh hayang ngeunah batur tea pon masingna ngenahna”. Jeung deui hade maneh teh boga rasa atoh lamun aya jalma dolim leungit kangeunahan nana karana supaya leungit kadoliman nana.

Ari Bukhul wa hubbul maal, tegesna koret jeung nyaahan kana

